
Күні:

Сабақтың тақырыбы: Ана-өмірдің гүлі
Мақсаты: Оқушыларды 8-наурыз халықаралық әйелдер күнінің пайда болу тарихымен таныстыру және олардың ой-өрісін дамыту, оқушы бойына әлемдегі асыл адам-ананы сыйлауға, адамгершілік сезімін ұялатуға, әсемдікті сүйе білуге үйрету.

Сабақтың түрі: Әдеби-музыкалық композиция, пікір алмасу

Көрнекілігі: тақырыптық қабырға газеттері, аналар жайлы нақыл сөздер 

Барысы: 

Кіріспе:

Мұғалім:  Көңілдерге көктем шуағындай сезім мен нұр құйып, тағы да 8-наурыз халықаралық әйелдер күні келді. Осынау көркем мерекенің қай кезде де орны бөлек. Олай болатыны аналарға деген ыстық сезім, алғыс пен құрмет ешқашан сөнбек емес. Олар-өмірдің гүлі, көңілдің жыры, әр отбасының алтын діңгегі. Мынау тынымсыз тіршілік пен кең дүниенің өзі тек аналармен ажарлы екені сондықтан. 

   Бүгінгі арайлап атқан нұрлы таңмен бірге әрбір сәби жүрегі өзің деп соқса, бүгінгі тәрбие сабағы аналарға арналады. 

1-оқушы:

Біз ғана емес қадір тұтқан бабалар,

Аналардан туған небір даналар.

Ана деген тіршіліктің тірегі, 

Армысыздар, қасиетті аналар!

    Құрметті аналар, ұстаздар, қыздар. 8-наурыз халықаралық әйелдер мерекесі құтты болсын! Сіздерге әрқашан сыр бермес денсаулық, өмірдің шапағатын тілейміз. Бұл күні өздеріңізге бағытталған тілектер періштенің құлағына шалынсын.... Әрдайым мейірім шуағын шашыпжүре беріңіздер. 

Мұғалім: 

Балалар мынадай сұраққа жауап беріңіздерші. Дүниедегі ең сұлу кім?

2-оқушы: Дүниедегі ең сұлу-ол қазақ әйелі

3-оқушы: Қазақ әйелі-бар мұратын отбасының игілігіне байлаған әлемдегі ең ізгі жан

4-оқушы: Қазақ әйелі-бар тілегін перзентінің жолына арнаған әлемдегі ең мейірбан ана

5-оқушы: Қазақ әйелі-бар бақытын некелі ерінің талайынан күткен ең асыл жар

6-оқушы: Ұлттың ұйтқысы

7-оқушы. Ұрпақтың анасы

Мұғалім: Анаңа деген ұғымды немен байланыстырасың? Анаға деген ыстық лебізіңді қалай білдіресің? Ана туралы мақал-мәтелдер келтіріңдер.

8-оқушы: 

1) Ананы сыйламаған басқаны сыйлап жарытпас

2) Алып анадан туады

3) Ананың сүті балдан тәтті 

1-оқушы: Люция 

Бүкіл әлем аналардың сүтінен нәр алған.

Бүкіл әлем аналардың үмітінен тараған

Әлемде сен болмасаң осылайша,

Бар ма еді жүрегімде биік мақсат, игі арман!
  3 класс оқушысы Базарбаева Ақботаның орындауында Ән «Анашым»
Мұғалім: Ана есімін аузына алмайтын адам баласы жоққа тән. Бұл есім жер шарындағы күллі адамзатқа тән. Жердің өзін де –Жер-ана деп теңеу айтып жүрген жоқпыз ба?! Ана хақында ғұлама атаулының бәрі де жүректерінен жарып шыққан асыл сөздерін қалдыруы сондықтан. Аналардың қоғам өмірінде алатын орны бөлек. Ана-перзент тәрбиелеуші. Ана-қызметкер. Сондықтан болар әркім өз анасы жөнінде толғанады, ойланады, сағынады, қолына келгенше мәпелейді. Қарапайым еңбек адамы анасына сый құрмет көрсетсе, ақын оған арнап, өлең жазады, композитор ән, күй шығарады.

 2-оқушы: Нұрбике
Бәрі де ана бір өзіңнен басталды,

Сен деп жаздым алғаш өлең-дастанды.

Қуандым ба, өзің бар деп қуандым,

Жыладым ба өзің жоқ деп жас тамды. 
Жанарыңнан көрдім алғаш аспанды

Еркелесем, бір өзіңе еркелеп,

Жасқандым ба, тек өзіңнен жасқандым

  3-оқушы Дастан:

Ардақты ана, аяулы ана, қымбаттым,

Тәтті ұйқыңды бөліп, талай түн қаттың.

Өміріме нәрін берді ақ сүтің,

Кең құшағың-аясындай гүл бақтың.

Мен өзіңмен қайда болсын біргемін,

Махаббатың жүрегімде жүр менің.

Күн нұрындай жадырай бір күлгенің,

Қандай жақсы ортамызда жүргенің.
Бірде ұстаз, бірде әнші, анасыз,

Қыздарға да ақ пейілмен панасыз,

Сіздің жазған әніңізді орындап,

Шаттанып біз, мақтанып бір қаламыз.
4-оқушы: Айгерім 

 Аман бол балдырған

Әділдікке баулыған

Жүрегімде баулыған

Тілегім де марбахат

Анамызға мың алғыс!

5-оқушы: Нұржамал

Ана өмірдің қуанышы тірегі

Бала оның жұбанышы жүрегі

Ана  алдына  ел  жауы  да бас иген 

Олар дайым  тыныштықты тіледі.

6-оқушы:Саясат

Қайырымды, қасиетті

Ең ардақты ақ әжем.

Әрбір сөзі  өсиетті

Баға  жетпес ақ әжем.

Хубитдинова Люцияның ән «Асыл әжем».

7-оқушы: Адина
Жылылықты жаралған
Құшағы оның таң  мекен

Менің айдай анамнан

Асқан сұлу бар мекен

8-оқушы:Аружан

Апатайым, анашым,

Ақылы  мол данасың.

Қамқоры сен сәбидің
Гүлі де сен әр үйдің.

Өмірханова  Адина «Түрік биі»

9-оқушы: Айрат

Айтсаң болды тіл алам

Әйбат мамам, ай мамам

Сені көрсет қуанам,

Сен керексің қашанда.

10-оқушы: Жаннұр
Бүгін наурыздың сегізі,

Сұлулықтың негізі.

Әдемі  сөз-

Адамның.

Анаға айтар  лебізі.

11-оқушы:Айша

Әлпештенген баласын,

Ана бақыт, ана күн.

Әркім сүйіп өзінің,

Мақтан етер анасын.

12-оқушы:Дильназ

Бізді өсіріп баптаған,

Жақсы  болсам шаттанған 
Алтыным деп мақтаған

Айналайын ақ  мамам.

13-оқушы: Аянат

Анам  менің асыл жан

Құшағы нұр шашылған

Күн  секілді  күледі.

Сипап ылғи  басымнан.

14-оқушы: Сұлтан

Анамыз біздің күніміз

Анамыз біздің гүліміз

Бізді ана қуантып

Ұзақ өмір сүреміз.

15-оқушы:Даурен

Аналарды сүйеміз.

Сөзін ойға  түйеміз

Әже де ардақтап.

 Мұғалім:

Осы айтылғандардың бәрі шындық. 

Ендеше сол аналарға бас иелік,

Не деген құдірет едіңіздер аналарым?

Сыйынатын болса өмірде құдірет.

Сыйынар ем ана деген тәңірге,

Хор. «Ана туралы жыр»   

Мұғалім:   Бір өзіңнен бастап өмір жолдарын

Жүргіңе жүрегімді жалғадым

Өзің мына сыйға берген өмірде 

Ақ сүтіңді ақтап өту арманым-деп көктемнің осы бір шуақты күнінде балаларыңызды сіздерге арналған шағын мерекелік кеші осымен аяқталды.

